
ᑯᐊᐳᕇᓴᓐᖓ ᓄᓇᓕᐸᐅᔭᐃᑦ ᐃᖃᓗᐃᑦ, ᓄᓇᕗᑦᒥ  

 

ᒪᓕᒐᕋᓛᖅ ᓇᒻᒪ. 861 

 

ᐱᖁᑎᓂᒃ ᓇᓗᓇᐃᖅᑎᕆᓂᕐᒧᑦ ᒪᓕᒐᕋᓛᖅ 

 
 

ᒪᓕᒐᕋᓛᖓ ᓄᓇᓖᑦ ᑯᐊᐳᕇᓴᓐᖓᑕ ᓄᓇᓕᐸᐅᔭᐃᑦ ᐃᖃᓗᐃᑦ, ᓄᓇᕗᑦ, ᐋᖅᑭᒃᓱᐃᔪᖅ ᓇᓗᓇᐃᖅᑎᕆᓯᒪᔪᓂᒃ 

ᐱᖁᑎᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᑖᒃᓯᔭᐃᔭᕈᑎᓄᑦ ᐊᖏᖅᑕᐅᓚᐅᖅᑐᑦ ᒪᓕᒃᑐᑎᒃ ᐋᖅᑭᒃᑕᐅᓯᒪᔪᓂ ᐱᖁᑎᓂᒃ 

ᖃᐅᔨᓴᕐᓂᖅ ᐊᒻᒪᓗ ᑖᒃᓰᔭᐃᔭᕐᓂᕐᒧᑦ ᐱᖁᔭᖅ, R.S.N.W.T., 1988, c. P-10 ᐃᓚᒍᑕᖅ 15. 

 
ᑭᒃᑯᑐᐃᓐᓇᕐᓄᑦ ᑕᒪᓐᓇ ᐊᑲᐅᓛᖑᒻᒪᑦ ᐋᖅᑭᒃᓯᓗᓂ ᓇᓗᓇᐃᖅᑎᖅᓯᒪᔪᓂᒃ ᐱᖁᑎᑦ ᑖᒃᓰᔭᐃᔭᕈᑕᐅᒋᐊᖃᓐᓂᖏᓐᓄᑦ 

ᐊᒻᒪᓗ ᖃᐅᔨᓴᖅᑕᐅᔭᕆᐊᖃᓐᓂᖏᓐᓄᑦ;  

 
ᑕᐃᒪᓕ, ᑕᐃᒪᐃᒻᒪᑦ, ᑲᑎᒪᔨᖏᑦ ᓄᓇᓖᑦ ᑯᐊᐳᕇᓴᖓᑕ ᓄᓇᓕᐸᐅᔭᐃᑦ ᐃᖃᓗᐃᑦ, ᑲᑎᒪᓂᖃᑦᑎᓪᓗᒋᑦ, 

ᐋᖅᑭᒃᓯᓚᐅᖅᑐᑦ ᐃᒫᒃ:  

 

1. ᓇᐃᑦᑐᖅ ᑕᐃᒎᓯᖅ – ᐅᓇ ᒪᓕᒐᕋᓛᖅ ᐅᖃᐅᓯᐅᓂᐊᖅᑐᖅ ᐃᒫᒃ ᐱᖁᑎᓂᒃ ᓇᓗᓇᐃᖅᑎᕆᓂᕐᒧᑦ ᒪᓕᒐᕋᓛᖅ.  

 

2. ᑐᑭᖏᑦ: 

 

ᑕᕝᕙᓂ ᒪᓕᒐᕋᓛᒥ:  

 

a) “ᐋᖅᑭᒋᐊᖅᓯᓂᖅ” ᑐᑭᖃᑉᐳᖅ ᐃᒫᒃ ᑕᕝᕙᓂ ᐃᓚᒍᑕᖅ 2-ᒥ ᐱᖁᑎᓂᒃ 

ᖃᐅᔨᓴᕐᓂᕐᒧᑦ ᐊᒻᒪᓗ ᑖᒃᓰᔭᐃᔭᕐᓂᕐᒧᑦ ᐱᖁᔭᓂ;  

 

b) “ᓄᓇ” 

 

ᑐᑭᖃᑉᐳᖅ ᓄᓇᖓ, ᑕᕐᕆᓯᒪᒐᓗᐊᖅᐸᑦ ᐃᒪᕐᒧᑦ 

ᐅᕝᕙᓘᓐᓃᑦ ᓯᑯᒧᑦ;  

 

c) “ᓅᒐᔅᓴᖅ ᐃᓪᓗ” 

 

ᑐᑭᖃᑉᐳᖅ ᐃᒫᒃ ᓴᓇᔭᐅᓯᒪᔪᖅ ᐃᓂᒋᔭᐅᓂᐊᕐᓗᓂ 

ᐅᕝᕙᓘᓐᓃᑦ ᐊᓯᐊᓄᑦ ᐊᑐᖅᑕᐅᓂᐊᕐᓗᓂ, 

ᐱᓕᕆᔾᔪᑎᐅᒐᓗᐊᖅᐸᑦ ᐊᒃᓴᑳᔪᖃᓪᓗᓂ 

ᐊᒃᓴᑳᔪᖃᖏᓪᓗᓂᓘᓐᓃᑦ, ᓴᓇᔭᐅᓯᒪᔪᖅ ᐅᕝᕙᓘᓐᓃᑦ 

ᓴᓇᔭᐅᓯᒪᔪᖅ ᓅᑕᐅᓂᐊᕐᓗᓂ ᐊᓯᐊᓄᑦ ᐃᓂᖓᑕ 

ᐅᓂᐊᖅᑕᐅᓗᓂ ᐅᕝᕙᓘᓐᓃᑦ ᐊᑦᔭᖅᑕᐅᓗᓂ; 

 

d) “ᐊᒡᒍᖅᓯᒪᔪᖅ” 

 

ᑐᑭᖃᑦᑐᖅ ᐃᓗᐊᓂ ᐃᓚᒍ 1 ᐱᖁᑎᓂᒃ ᖃᐅᔨᓴᕐᓂᕐᒧᑦ 

ᐊᒻᒪᓗ ᑖᒃᓰᔭᐃᔭᕐᓂᕐᒧᑦ ᐱᖁᔭᓂ; ᐊᒻᒪᓗ  

 
e) “ᐱᖁᑎ” 

 
ᑐᑭᖃᑉᐳᖅ ᐊᒡᒍᖅᓯᒪᔪᖅ ᓄᓇ ᐃᓂᖃᑦᑐᖅ 

ᐋᖅᑭᒋᐊᕈᑕᐅᓪᓗᓂ ᐅᕝᕙᓘᓐᓃᑦ ᓅᑦᑕᔅᓴᐅᓪᓗᓂ ᐃᓪᓗ.   

 

2. ᐅᑯᐊ ᓇᓗᓇᐃᖅᑎᖅᓯᒪᔪᑦ ᐱᖁᑎᓄᑦ ᐋᖅᑭᒃᑕᐅᓯᒪᓂᐊᖅᑐᑦ ᑖᒃᓰᔭᐃᔭᖅᑎᑦᑎᓂᕐᒧᑦ ᐱᑦᔪᑎᖃᓪᓗᑎᒃ:  

 
a) ᓇᓗᓇᐃᖅᓯᒪᔪᖅ 1 – ᐱᖃᓯᐅᔾᔨᕗᖅ ᐅᑯᓂᖓ: 

 
i) ᐱᓕᕆᕝᕕᐅᔪᑦ ᐱᖁᑎᖏᑦ ᐊᑐᖅᑕᐅᓲᖑᔪᑦ ᓂᐅᕕᕐᕕᐅᓪᓗᑎᒃ ᐅᕝᕙᓘᓐᓃᑦ ᐱᔨᑦᑎᖅᕕᐅᓪᓗᑎᒃ; ᐊᒻᒪᓗ  

ii) ᓄᓇ ᑭᓱᖃᖏᑦᑐᖅ ᓇᓗᓇᐃᖅᑕᐅᓯᒪᔪᖅ ᐱᓕᕆᕝᕕᐅᓂᐊᖅᑐᒧᑦ ᐊᑐᖅᑕᐅᔪᒫᓐᓂᐊᖅᑐᓂ;   

iii) ᐱᖁᑎᓄᑦ ᓇᓗᓇᐃᖅᑕᐅᓯᒪᔪᖅ ᓄᓇ ᐱᓕᕆᕝᕕᐅᓂᐊᖅᑐᒧᑦ ᐊᒻᒪᓗ ᐊᑐᖅᑕᐅᖃᑦᑕᕐᓗᓂ ᓂᕕᕐᕕᐅᓗᓂ  

    ᐅᕝᕙᓘᓐᓃᑦ ᐱᔨᑦᑎᕈᑎᑦ ᐊᒻᒪᓗ ᐊᒥᓱᓄᑦ ᐊᖏᕐᕋᕆᔭᐅᓂᐊᖅᑐᓄᑦ ᐃᓪᓗᐃᑦ; ᐊᒻᒪᓗ  

iv) ᐱᖁᑎᓄᑦ ᓇᓗᓇᐃᖅᑕᐅᓯᒪᔪᖅ ᐱᓕᕆᕝᕕᐅᓂᐊᕐᓗᓂ ᐊᒻᒪᓗ ᐊᑐᖅᑕᐅᖃᑦᑕᕐᓗᓂ ᐊᓪᓚᒡᕕᓐᓄᑦ ᐊᒻᒪᓗ 

ᐊᒥᓱᓄᑦ ᐊᖏᕐᕋᖃᕝᕕᐅᓗᓂ  

v) ᑭᓱᑕᖃᖏᑦᑐᖅ ᓄᓇ ᓇᓗᓇᐃᖅᑕᐅᓯᒪᔪᖅ ᐱᓕᕆᕝᕕᐅᓂᐊᖅᑐᓄᑦ  

 
b) ᓇᓗᓇᐃᖅᓯᒪᔪᖅ 2 – ᐱᖃᓯᐅᔾᔨᕗᖅ ᐅᑯᓂᖓ: 

 

i) ᓴᓇᕕᐅᓂᐊᖅᑐᓄᑦ ᐱᖁᑎ ᐊᑐᖅᑕᐅᖃᑦᑕᖅᑐᖅ ᓴᓇᔪᓄᑦ ᓂᐅᕕᐊᒃᓴᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᓴᓇᔭᒃᓴᐅᔪᓄᑦ; ᐊᒻᒪᓗ  

ii) ᑭᓱᖃᖏᑦᑐᖅ ᓄᓇ ᓇᓗᓇᐃᖅᑕᐅᓯᒪᔪᖅ ᓴᓇᕕᒃᓴᐅᓂᐊᖅᑐᒧᑦ;  



 
c) ᓇᓗᓇᐃᖅᓯᒪᔪᖅ 3 – ᐱᖃᓯᐅᔾᔨᕗᖅ ᐱᖁᑎᓂᒃ ᐊᑐᖅᑕᐅᓲᖑᔪᓂᒃ ᐅᖅᓱᐊᓗᒃᓴᓯᐅᖅᑐᓄᑦ;  

 

d) ᓇᓗᓇᐃᖅᓯᒪᔪᖅ 4 – ᐱᖃᓯᐅᔾᔨᕗᖅ ᐱᖁᑎᓂᒃ ᐊᑐᖅᑕᐅᓲᖑᔪᓂᒃ ᐅᔭᕋᓐᓂᐊᖅᑐᓄᑦ, ᐃᓚᒋᓪᓗᒍ 

ᐅᔭᕋᓐᓂᐊᕐᓂᖅ ᐊᒻᒪᓗ ᐅᔭᕋᖅᑕᕐᓂᖅ, ᑭᓯᐊᓂ ᐱᖃᑕᐅᖏᑦᑐᖅ ᐅᖅᓱᐊᓗᒃᓴᓯᐅᖅᑐᓄᑦ;  

 

e) ᓇᓗᓇᐃᖅᓯᒪᔪᖅ 5 – ᐱᖃᓯᐅᔾᔨᕗᖅ ᐱᖁᑎᓂᒃ ᐊᑐᖅᑕᐅᓲᓂᒃ ᓱᓪᓗᓕᓕᐅᖅᑐᓄᑦ;  

 

f) ᓇᓗᓇᐃᖅᓯᒪᔪᖅ 6 – ᐱᖃᓯᐅᔾᔨᕗᖅ ᐱᖁᑎᓂᒃ ᐊᑐᖅᑕᐅᓲᓂᒃ:  

 

i) ᐱᓕᕆᐊᕐᖑᓂᖓ, ᐊᑐᖅᑕᐅᓂᖓ, ᐊᑐᖅᑕᐅᑎᑕᐅᓂᖓᓗ ᐆᒪᖅᑯᑎᓕᕆᓂᐅᑉ;  

ii) ᓴᖅᑭᔮᖅᑎᑕᐅᓂᖓ ᐅᕝᕙᓘᓐᓃᑦ ᐊᑐᖅᑕᐅᓂᖓ ᑕᓛᕖᓴᒃᑯᑦ ᑕᑯᒃᓴᐅᑎᑦᑎᔪᓐᓇᐅᑎᑦ ᐅᕝᕙᓘᓐᓃᑦ 

ᑐᓴᐅᒪᖃᑦᑕᐅᑎᔾᔪᑎᑦ;  

iii) ᓄᓇᒃᑰᕈᑎᑯᑖᑦ ᐊᑐᕆᐊᖓ; ᐅᕝᕙᓘᓐᓃᑦ  

iv) ᐅᖅᓱᐊᓗᒃᓴᐅᑉ ᐳᓪᓚᐅᑉ ᐊᑐᖅᑕᐅᓂᖓ ᓂᐅᕕᐊᒃᓴᐅᓗᓂ ᑭᒃᑯᑐᐃᓐᓇᕐᓄᑦ, ᑭᓯᐊᓂ 

ᐱᖃᓯᐅᑎᓐᖏᓪᓗᒍ ᓱᓪᓗᓕᒃ;  

 

g) ᓇᓗᓇᐃᖅᓯᒪᔪᖅ 7 – ᐱᖃᓯᐅᔾᔨᕗᖅ: 

 

i) ᐱᖁᑎᓂᒃ ᐊᑐᖅᑕᐅᓲᓂᒃ ᐊᖏᕐᕋᕆᔭᐅᓂᐊᖅᑐᓄᑦ ᐊᑕᑐᐅᓯᐅᑎᓪᓗᒍ ᐃᓪᓗ ᐊᒻᒪᓗ ᑖᓐᓇ ᐃᓪᓗ 

ᓅᑦᑕᔅᓴᐅᖏᓪᓗᓂ;  

ii) ᐱᖁᑎ ᓄᓇᖓ ᑭᓱᑕᖃᖏᑦᑐᖅ ᐊᒻᒪᓗ ᓇᓗᓇᐃᖅᑕᐅᓯᒪᖏᑦᑐᖅ ᐱᓕᕆᕝᕕᐅᓂᐊᕐᓗᓂ ᐅᕝᕙᓘᓐᓃᑦ 

ᓴᓇᕕᐅᓂᐊᕐᓗᓂ; ᐊᒻᒪᓗ  

 

h) ᓇᓗᓇᐃᖅᓯᒪᔪᖅ 8 – ᐱᖃᓯᐅᔾᔨᕗᖅ ᐱᖁᑎᓂᒃ ᐊᑐᖅᑕᐅᓲᓂᒃ ᐊᖏᕐᕋᕆᔭᐅᓂᐊᖅᑐᓄᑦ, ᐊᑕᐅᓯᐅᒍᓂ 

ᐃᓪᓗ ᓅᑕᔅᓴᐅᔪᖅ;  

 

i) ᓇᓗᓇᐃᖅᓯᒪᔪᖅ 9 – ᐱᖃᓯᐅᔾᔨᕗᖅ ᐱᖁᑎᓂᒃ ᐊᑐᖅᑕᐅᓲᓂᒃ ᐊᖏᕐᕋᕆᔭᐅᓂᐊᖅᑐᓄᑦ, ᐃᓪᓗᐃᑦ 

ᐊᒥᓲᓂᖏᑦ ᓄᓇᒧᑦ ᑖᒃᑯᐊ ᐃᓂᒋᔭᖓ ᐃᓪᓗᐃᑦ ᐅᖓᑖᓃᑉᐸᑕ ᐊᑕᐅᓯᐅᑉ ᑭᓯᐊᓂ ᑐᖔᓃᓪᓗᑎᒃ 40 

ᐃᓪᓗᐃᑦ ᑲᑎᓐᖓᔪᑦ ᐊᑕᐅᓯᕐᒥᒃ ᓄᓇᒥ ᐊᕕᒃᓯᒪᓂᐅᔪᒥ;  

 

j) ᓇᓗᓇᐃᖅᓯᒪᔪᖅ 10 – ᐱᖃᓯᐅᔾᔨᕗᖅ ᐱᖁᑎᓂᒃ ᐊᑐᖅᑕᐅᓲᓂᒃ ᐊᖏᕐᕋᕆᔭᐅᓂᐊᖅᑐᓄᑦ, ᓇᐃᓴᐅᑎᖓ 

ᐃᓪᓗᐃᑦ ᑲᑎᓐᖓᔪᑦ ᓄᓇᐅᑉ ᐊᕕᒃᓯᒪᓂᖓᓄᑦ ᐃᓂᒋᔭᐅᔪᑦ ᑖᒃᑯᓄᖓ ᐃᓪᓗᓄᑦ ᑕᐃᒪᐃᓪᓗᐊᖅᐸᑦ 

ᐅᕝᕙᓘᓐᓃᑦ ᐅᖓᑖᓅᖅᐸᑦ 40 ᐃᓪᓗᐃᑦ ᑲᑎᓐᖓᔪᑦ ᒪᓕᓪᓗᒍ ᐊᑕᐅᓯᖅ ᐊᕕᒃᓯᒪᓂᐅᔪᖅ ᓄᓇ;   

 

k) ᓇᓗᓇᐃᖅᓯᒪᔪᖅ 11 – ᐱᖃᓯᐅᔾᔨᕗᖅ ᐱᖁᑎᓂᒃ ᐊᑐᖅᑕᐅᓲᓂᒃ ᐊᖏᕐᕋᕆᔭᐅᓂᐊᖅᑐᓄᑦ, ᓇᐃᓴᐅᑎᖓ 

ᐃᓪᓗᐃᑦ ᑲᑎᓐᖓᔪᑦ ᓄᓇᒧᑦ ᐊᒡᒍᖅᓯᒪᔪᒧᑦ ᑖᒃᑯᐊ ᐃᓪᓗᐃᑦ ᐃᓂᒋᔭᖓ ᐊᑦᔨᒋᑉᐸᒍ ᐅᕝᕙᓘᓐᓃᑦ 

ᐅᖓᑖᓃᑉᐸᑦ 150 ᑲᑎᓐᖓᔪᑦ ᐃᓪᓗᐃᑦ ᒪᓕᓪᓗᒍ ᓄᓇ ᐊᕕᒃᓯᒪᓂᐅᔪᖅ.  

 
3. ᒪᓕᒐᕋᓛᖅ ᓇᒻᒪ 468 ᖁᔭᓈᖅᑕᐅᕗᖅ. 

 
 

 

 
ᐅᓇ ᒪᓕᒐᕋᓛᖅ ᐅᖃᓕᒫᖅᑕᐅᕗᖅ ᓯᕗᓪᓕᖅᐹᒥᒃ ᐅᕙᓂ 24 ᐅᓪᓗᖓᓂ ᔪᓚᐃ, 2018 A.D. 

 

 

 

 
       ______________________________ 

       ᒪᐃᔭ 

 

 

 

 

 

       ______________________________ 

       ᐊᐅᓚᑦᑎᔨᒻᒪᕆᒃ 



ᓄᓇᓕᖓ ᐃᖃᓗᐃᑦ 

ᒪᓕᒐᕋᓛᖅ ᓇᒻᒪ 468 

ᒪᑉᐱᒐᖅ 3 

 

 

ᐅᓇ ᒪᓕᒐᕋᓛᖅ ᐅᖃᓕᒫᖅᑕᐅᕗᖅ ᑐᒡᓕᐊᓂᒃ ᐅᕙᓂ 14 ᐅᓪᓗᖓᓂ ᐋᒐᓯ, 2018 A.D. 

 

 

 

 

 

       ______________________________ 

       ᒪᐃᔭ 

 

 

 

 

       ______________________________ 

       ᐊᐅᓚᑦᑎᔨᒻᒪᕆᒃ 

 

 

  

ᐅᓇ ᒪᓕᒐᕋᓛᖅ ᐅᖃᓕᒫᖅᑕᐅᕗᖅ ᐱᖓᔪᐊᓂᒃ ᐊᒻᒪᓗ ᑭᖑᓪᓕᖅᐸᖓᓂᒃ ᐅᕙᓂ 28 ᐅᓪᓗᖓᓂ 

 

ᐋᒐᓯ, 2018 A.D. 

